

ЗАПИСНИК
од 4-та седница на УПРАВНИОТ ОДБОР на ЗЕЛС
ПРИСУТНИ: Коце Трајановски, Изет Меџити, Зоран Дамјановски, Горан Петров, Басри Бајрами, Владимир Талевски, Маријан Ристески, Ратко Димитровски, Александар Петрески, Љупчо Колев, Иван Франгов, Маријан Ѓорчев, Благоја Деспотовски, Дарко МИтевски, Блерим Беџети, Зоранчо Алексов, Жика Стојановски.

ДИКСУСИЈА:
Управниот одбор го усвои следниот
Д Н Е В Е Н  Р Е Д

1. Разгледување на Предлогот за распределба на садови за отпад по општини;
2. Разгледување на предлогот за измена на методологијата за проценка имотот во постапката на утврдување на данокот на имот;
3. Разгледување на независниот ревизорски извештај за работата на ЗЕЛС во 2008 година;
4. Разгледување на финансискиот извештај за работата на ЗЕЛС во 2008 година;
5. Информација по Предлог - стратегија за пренос на управување на градежно неизградено земјиште на општините;
6. Донесување на Одлука за организирање на ЗЕЛС ЕКСПО 2009;  

7. Разгледување на состојбите со центрите за Рамномерен регионален развој;
8. Разно
· Разгледување на проблемите со кадровските решенија за општинските услужни центри, 
· Разгледување на состојбите со утврденото незаконско менување на државни службеници, 
· Информација во однос на изборот на Ко-претседавач со Заедничкиот Консултативен Комитет за соработка со помеѓу Република Македонија и Комитетот на регионите при ЕУ и остварената средба на Претседателот на ЗЕЛС и амбасадорот Ерван Фуере
· Проблемот со ЕВН да оди под разно,
· Прашање во делот на образование, препорака за средба со министерот. 
· Проблемите со министерството за животна средина.
· Информација за иницијативата за соработка помеѓу ЗЕЛС и Норвешката асоцијација за реализација на проект за поддршка на јавните комунални претпријатија;
· Информација за иницијатаивата за реформирање и ликвидација на Јавното претпријатие за стопанисување со станбен и деловен простор на Р.М.
ЗАПИСНИКОТ од претходната седница е едногласно усвоен.

ЗАКЛУЧОК 1: Членовите на Управниот Одбор се повикуваат да ги ажурираат своите контакт е-меил адреси до стручната служба на ЗЕЛС заради вообичаената практика на електронска комуникација со која се обезбедува побрз и навремен начин на испраќање на материјалите и останатата тековна документација. Членовите на Управниот Одбор особено се повикуваат да ја задолжат својата администрација навремено да ги проследува информациите и по истите да доставува повратни податоци до ЗЕЛС.
* * * 

Претседателот на ЗЕЛС го изрази своето задоволство од извештајот на ЕУ во делот на позитното работење на ЗЕЛС. Укажувањето дека ЗЕЛС е силен фактор на креирање на политиката на локалната самоуправа е израз на поддршка на сите активности на домашен и меѓународен план. Оваа потврда е уште еден поттик општините и ЗЕЛС да продолжат со истото темпо. Сите треба да сме горди, особено што во последните неколку извештаи на ЕУ, ЗЕЛС добива позитивни оценки.
ПРВА ТОЧКА: 
Разгледување на Предлогот за распределба на садови за отпад по општини;
Предлог - дистрибуцијата е направена согласно сугестиите на Комисијста за животна средина при ЗЕЛС доставен до Министерството за животна средина. Со оваа распределба се утврдени 20.000 единици садови за сите општини. Кантите не се предвидени да се распределуваат на индивидуални семејства, туку се наменети за јавни установи, општински и на Републиката. Првичниот предлог на распределбата кој беше по критериумот површина се утврди како несоодветен бидејќи некои општини имаат повеќе површина а помал број на жители. Препорака е доколку определен број канти останат неискористени за намената за која се добиваат, истите сепак да не се делат по семејства бидејќи така би можеле да се предизвикаат реакции на револт кај граѓаните заради селективен пристап при поделбата, туку истите да се постават пред колективните стамбени згради. Станува збор за канти со капацитет од 120 литри.
Во иднина треба да се побара Министерството да направи унифицирани канти со специфична боја за одвоено собирање на пластичен отпад, стакло и хартија. Целта е да се навнкнат граѓаните на целата територија на Македонија на селекција на отпадот.
ЗАКЛУЧОК 2: 
Садовите (канти) за отпад општините задолително треба да ги постават пред јавните установи и институции, а согласно намената за која се доделени. Доколку определн број останат неискористени за намената за која се доделени, општините ќе можат по сопствено наоѓање да ги пренаменат и да ги постават пред згради за колективни домувања. Распределбата ќе се врши според критериумот - број на жители во општината. 
ВТОРА ТОЧКА: Разгледување на предлогот за измена на методологијата за проценка на имотот во постапката на утврдување на данокот на имот;

Комисијата за  при ЗЕЛС имаше свој состанок на кој беше разгледана методологијата. Содржината на предлогот е прифатен од страна на комисијата. Иницијативата за изменување на постојната методологија беше поднесена од неколку општини кои укажаа на несоодветноста на истата со типовите на градби со цел утврдување на вредноста на имотот. Во процесот на подготовката своја поссршка дадоа неколку меѓународни партнери како Проектот на ЕУ и УСАИД. Во понатамошната фаза, ЗЕЛС побара мислење од администрацијата во општините која работи на ова прашање. Во текот на целиот процес на утврдување на содржината беа вклучени претставници од министерството за финансиикое најави усвојување на нова методологија во текот на месец ноември. Оттука .
Членовите на Управниот одбор упатија дополнителни забелешки на текстот на методологијата, особено што во градбата се појавуваат нови современи материјали кои не се предвидени со истата. Исто така, одредени наменски објекти како бензински пумпи, хотели, угостителски објекти итн. кои имаат посебни наменски својства треба да бидат издвоено опфатени со методологијата, односно потребно е да се предвидат типовите на градежни материјали, бројот на соби итн. 
ЗАКЛУЧОК 3: 
ЗЕЛС уште еднаш да го достави Предлогот на методологијата до сите општини. 
Општините се повикуваат да се изјаснат во рок од 5 дена со свои сугестии и предлози и истите да ги достават до ЗЕЛС. 
Комисијата за финансирање да одржи уште еден состанок во што пократок рок со цел да ги усогласи пристигнатите забелешки и да даде препорака за нивно интегрирање во предлог – документот кој потоа треба да се достваи до Владата на Р.М.. 
ТРЕТА ТОЧКА: 
Разгледување на независниот ревизорски извештај за работата на ЗЕЛС во 2008 г.;

Надзорниот одбор на ЗЕЛС на својата последна седнива го разгледа ревизорскиот извештај и даде позитивна оценка.
Членовите на Управниот одбор се запознати со постапката на спроведување на ревизијата, односно дека почнувајќи од 2007 г. правиме ревизија на целосното финансиско работење на ЗЕЛС заради обезбедување транспарентност пред членките на ЗЕЛС, јавноста и странските проекти. Трошоците за спроведената ревизија ги надоместува СДЦ, а со ревизорската куќа е склучен четиригидишен договор во траење до 2010 г. во постапка согласно важечките прописи.
Ревизорскиот извештај го констатира правилното работење на ЗЕЛС и правилното трошење на средствата во согласност со законите од областа на финансиите. Со истиот се утврдува дека најголемиот дел од финансиските средства ЗЕЛС ги добива од донатори, па оттука од особено значење е наодот како се трошат средствата, за да може да продолжи финансиската поддршка од донаторите и во претстојниот период.

ЗАКЛУЧОК 4: 
Ревизорскиот извештај за финансиското работење на ЗЕЛС е едногласно усвоен.
ЧЕТВРТА ТОЧКА: 
Разгледување на финансискиот извештај за работењето на 
ЗЕЛС во 2008 г.
Комисијата за финансирање, но и надзорниот одбор на ЗЕЛС го разгледа извештајот на својата последна седница, при што констатираше мала наплата на членарината и голема донаторска зависност. На присутните им беше објаснето дека огромниот износ на пренесени средства од претходната година се должи на големата набавка на опрема за симултан превод, која поради меѓународниот тендер беше одложена за плаќање за следната година. Од извештајот произлегува дека најголемиот дел од приходните средства е од СДЦ. Мала е ставката на потрошени средства за плати на вработените, која изнесува само 27% при што платите  во целост се исплаќаат од донаторски приходи. 
Само 56% од општините го имаат подмирено својот долг за членарина. Се поставува прашањето за која е причината за ваквиот однос односно дали е тоа сигнал за чувството кон ЗЕЛС. За оваа цел потребно е да се направи директна консултација со општините. Донаторите забележуваат дека финансиски го поддржуваат ЗЕЛС со 95% а самите општини не ја плаќаат својата обврска. 
Упатен е апел до членовите на Управниот одбор на ЗЕЛС, како градоначалници прво да ги измири обврските, па да разговара со неколку ошптини кои се околу него за да ги поттикне. 

Писмена опомена и директно телефонски. Да се формира неколку члена да ги посетат ошптините.
ЗАКЛУЧОК 5: 
Извештајот е едногласно усвоен: 
ЗАКЛУЧОК 6: 
Заради утврдување на причините за малата наплата на членарините, ЗЕЛС повторно да ја воспостави практиката за одржување на седниците во различни градови. На состаноците на Управниот одбор би можеле да се повикуваат градоначалниците од околината на местото каде би се одржала седницита како можност да се разгледаат проблемите со кои се соочуваат.
ПЕТТА ТОЧКА: Информација по Предлог - стратегија за пренос на управување на градежно неизградено земјиште на општините;

Управниот одбор беше запознат со текот и постапката на утврдување на оваа Предлог – Стратегија. Работната група која ја утврди содржината на предлогот на Стратегијата учествуваа и претставници на ЗЕЛС, градоначалниците на општините Охрид, Струга и Прилеп. Во процесот беа понудени неколку варијанти од кои е избрана стратегијата “ДЕЛУМЕН ТРАНСФЕР”, со која на општините би им се пренела сопственоста врз градежното неизградено земјиште од 3, 4 и 5 категорија согласно законот за Градење. Стратегијата претпоставуа промена на широа законска рамка во која се опфатени неколку прописи. Со истата се утврдува и рокот за постапување на органите во чија надлежност се прописите кои се предмет на измена. Согласно отворената дискусија во која генерално се поддржува содржината на стратегијата, донесен е следниот заклучок а со кој се утврдуваат и дополнителните барања:  

ЗАКЛУЧОК 7: 
ЗЕЛС се СОГЛАСУВА СО СОДРЖИНАТА НА СТРАТЕГИЈАТА. но истовремено инсистира да се земат во предвид и имплементираат следните БАРАЊА: 

· Со стратегијата да се предвиди и постапка на ревидирање на категоризацијата на објектите кои според законот за градење се категоризирани во 1 и 2 категорија, а за кои дозвола за градба издава надлежниот орган на државната управа. Постапката на ревидирање на категоризацијата да се изврши во взаемна консултација со ЗЕЛС.

· Да се изврши скратување на крајниот рок за изготвување на предлог - текст на нови и изменување и дополнување на постојните Закони опфатени со оваа стратегија  а согласно Заклучоците на Владата и тоа наместо 30 март, 2010 г. истиот да биде 31 декември, 2009 г. Овие рокови се однесуваат на изготвувањето на нов или изменување и дополнување на постојниот Закон за градежно земјиште, Закон за сопственост и други стварни права, Закон за државно правобранителство, Закон за катастар на недвижности, Закон за локалната самоуправа и Закон за приватизација и закуп на градежно земјиште во државна сопственост. Содржината на нацрт - актите истовремено да бидат доставени до ЗЕЛС за утврдување на свои предлози и сугестии по истите, а во рамките на утврдената стратегија.

ШЕСТА ТОЧКА: 
Донесување на Одлука за организирање на ЗЕЛС ЕКСПО 2009 – Саем на општините;  

На присутните им беа предложени неколку датуми за одржување на оваа манифестација. Предложено е оваа година саемот да има своевидна тематска содржина, односно истиот да биде во знакот на промоција на капацитетите на општинтие за локален економски развој и обезбедување на странски инвестиции. 
Општините ќе добијат обрасци за пријава во која ќе се утврдат деталите и надоместокот за закуп на саемски простор – штанд. Цената за закуп на штандовите ќе биде идентична како и за минатите години.
Беше разгледан и проблемот со општините кои сакаат да се претстават на саемот но немаат доволно финансиски средства. Беше укажано на можноста повеќе општини да закупат еден групен штанд. Како друга алтернатива беше разгледана можноста некој од заинтересираните донатори да ги надомести трошоците за настап на оваа група општини. 
ЗАКЛУЧОК 8: 
ЗЕЛС ќе го организира ЗЕЛС ЕКСПО – саемот на општините на 25 и 26 ноември во просториите на Скопскиот Саем. 

Се задолжува стручната служба на ЗЕЛС да воспостави контакт со странските претставништава во Републиката како и со домашните субјекти кои го организираат приватниот сектор и да ја презентира можноста за нивно претставување заради искористување на можнпоста за воспоставување на деловна соработка во функција на локалниот економски развој.
Се задолжува стручната служба на ЗЕЛС да побара финансирање на настапот на општините кои немаат доволно финансиски средства од страна на странски донатори.
Заради поагресивен настап и акцентирање на економските потенцијали на регионите, да се обезбеди присуство на 8 регионални центри. 

ТОЧКА РАЗНО:

ПОДТОЧКА 1: 
Информација за иницијативата за формирање на ЗЕЛС тренинг центар. 
Членовите на управниот одбор беа запознати со изготвениот бизнис план од страна на стручната служба на ЗЕЛС со кој се обработува организирањето, одржливоста и функционирањето на тренинг центарот. Наодите во неколку експертски извештаи кои ја утврдуваат потребата за обезбедување на одржливост на ЗЕЛС  укажуваат на потребата и подготвеноста на општините да обезбедат систематизирана обука за јакнење на капацитетите на стручната служба – ошптинската администрација. Замислата е со тренинг центарот да се опфатат покрај ошптинската администрација и градоначалниците и општинските советници. Тренинг центаорт е замислен да претставува институционалиризана форма на давање обуки со предмет на работа кој ќе претставува одраз на актуелните потреби за обука на општините. 
Во рамките на ЗЕЛС функционира посебно одделение за обука, кое ќе биде воглавном ангажирано во организацијата и спроведувањето на овој концепт. Главниот фокус ќе биде насочен кон изготвување на програми за обука – курикулуми, утврдување на листата на обучувачи, како и утврдување на цените за надомест заизвршената обука.
Општините ќе можат да ги користат услугите на овој тренинг центар со надомест. Во периодот кој следи, а искористувајќи ја мрежата на вработените во општините кои работат на областа на развој на човечки ресурси ќе бидат консултирани заради утврдување на посебни ставки во буџетот на општините и посебни програми за развој на капацитетите, а што истовремено претставува и нивна законска обврска. 
ПОДТОЧКА 2: 
Разгледување на барањето за утврдување на став на ЗЕЛС во однос на донесеното решение за одземање надлежностите на ошптина М. Брод
Управниот одбор на ЗЕЛС го разгледа дописот од општината Македонски Број со кој се известува за донесеното решение за одземање надлежностите на ошптината во делот на вршење инспекциски надзор и спроведување на административно извршување на решенија донесени од страна на овластен градежен инспектор.

Укажано е дека е потребно системски да се постави прашањето за можноста и ингеренциите на органите на државната управа да ги одземат надлежностите на општината по овој основ, во услови кога инспекторите кај кои се воочени неправилности во работењето се преземени од Министерството за транспорт и врски во 2005 г. 

Тековното и непречено извршување на надлежностите е практично оневезможено се до донесувањето на Законот за третман на бесправно изградените градби. Се додека не се донесе овој закон, како и измените во законот за градба со кој се уредува статусот на времените објекти, Министертвото не треба да донесува решенија за одземање на ингеренциите. Во овој контекст треба да се има во предвид дека е предвидена и кривична одговорност за субјектите кои градат спротивно на закон, па оттука повредите на постапката се во целост на товар на прекршителот а со тоа и делата нема да останат неказнети. 
Општините се соочуваат со проблем со надоместувањето на средствата за рушење Со ваквото слободно постапување на Министерството, ингеренциите би можеле лесно да се одземат и за неспроведување на решенијата за рушење, па рушењето да го изврши органот на централаната власт, а за настанатиот трошок да ја задолжи општинтие. Ваквото постапување не смее да се допушти. 

ЗАКЛУЧОК 9: 
ЗЕЛС бара од Министерството за транспорт и врски да го има во предвид големиот број на бесправно изградени градби, односно спроведувањето на постапката за одземање на надлежностите на општините да ја одложи се до донесувањето на овој Закон. 
Одземањето на надлежностите како што е случајот со донесеното решение за општината Македонски Брод не е во прилог на процесот на децентрализацијата на надлежностите на општините.
ЗЕЛС бара Министерството уште еднаш да го разгледа основот и фактите кои довеле до донесување на решението за одземање на надлежностите на општината Македонски Брод, притоа земајќи  ги во предвид изнесеното барање за одложување на постапаувањето до донесување на Законот за легализација на бесправно изградените градби.  

ПОДТОЧКА 3: 
Информација во однос на организација на настанот - ДЕНОТ НА ДРВОТО
Иницијативниот одбор на проектот ДЕН НА ДРВОТО одржа свој состанок во Владата на Р.М. на кој присуствуваше и претставник на ЗЕЛС. Како заклучок на општините им се укажува дека просторот за пошумување кој е избран во претходните наврати е многу лош па со оваа акција се сака да се стави акцент на локации кои ќе бидат поблиску до општините до општините и подрачја кои се околу автопатите. 

ПОДТОЧКА 4: 
Разгледување на состојбите со кадровските решенија во општините

Постапките на вработување мора да бидат во согласност со Закон. Општините се повикуваат доследно да ги следат упратствата добиени од секретатријатот за европски прашања,ЗЕЛС не смее да дозволи во извештајот на ЕУ за прогресот на Македонија да се посочуваат општините дека не постапуваат во согласност со Закон и вршат противправни отпуштања и промени на работни места преку измена на актите за систематизација. 
ПОДТОЧКА 5:  Разгледување на состојбите со долговите на општините кон ЕВН. 

Покрај проблемите кои се разгледувани на претходните седници на Управниот одбор на ЗЕЛС укажано и на доставени нереални фактури до општините, кои се утврддени врз основа на наоди на диви – нелегални приклучоци, а кои се утврдени без присуство на претставник на општината. Во голем број на општини се доставуваат нереални фактури за потрошена енергија. 
ЗАКЛУЧОК 10: 
На една од следните седници на Управниот одбор да се поканат да присуствуваат и претставниците на ЕВН. На овој состанок да се поканат и општините кои се најзасегнати за да може да се соочат аргументите. 
ЗЕЛС во следниот период да утврди  конкретна стратегија за надминување на проблемите. Општините имаат свои надлежности чие доследно почитување може да биде доволен аргумент за усогласување на отворените прашања. Заради долгорочно надминување на проблемот да се утврдат потребните пречки во прописите и да се утврдат предлози за изманување и дополнување на законите.
ПОДТОЧКА 6:  
Разгледување на можноста за поддршка на иницијативата на Владата за обезбедување на работа на службите на општините секој прв работен ден во месецот.
Со одлуката на Владата се утврдува определни одделенија од администрацијата да работат секоја прва сабота заради излегување во пресрет на граѓаните. Со оваа одлука не се навлегува во надлежностите на општините, односно истата не е задолжителна за нив. 
Бидејќи станува збор за иницијатива со која се излегува во пресрет на граѓаните, општините би требало да ги разгледаат можностите за обезбедување на услови службите да работат секоја прва сабота со скратено работно време од 5 часа. Бидејќи оваа активност претпоставува и дополмнителни надоместоци за вработените кои би биле ангажирани да работат во неработен ден, една од солуциите е за секоја одработена сабота да им следува еден слободен работен ден.

ЗАКЛУЧОК 11: 
Имајќи во предвид дека иницијативата на Владата не е обврзувачка за општините, општините треба самостојно да одлучат за потребата секоја прва сабота да ја прогласат за работа за дел од својата администрација.

Ставот во однос на ова прашање треба да биде едногласен, односно не смее само дел од оштините да обезбедат ваков дополнителен сервис за граѓаните.
Се задолжува стручната служба на ЗЕЛС да упати известување до општните за ставот на Управниот одбор и да обезбеди систематизиран став по ова прашање. 
ПОДТОЧКА 7:  
Информација за иницијативата за соработка помеѓу ЗЕЛС и Норвешката асоцијација за реализација на проект за поддршка на јавните комунални претпријатија;
На иницијатва на КС – Норвешката асоцијација на општини извршена е размна на писма за намери за соработка во областа на реформа на комуналниот сектор на локално ниво со посебен акцент на локалните јавни комунални претпријатија Соработката ќе биде финансирана во целост од Норвешката Влада по проект за кој заеднички аплицираат ЗЕЛС и КС. Во моментот двете страни се во процес на финализирање на предлогот и утврдувањ ена буџетот. Овој проект ќе овозможи општините да создадат предуслови за надминување на проблемите со своите комунални претпријатија и тешката состојба во која се наоѓаат во моментот. 
ПОДТОЧКА 8:  
Информација во однос на изборот на Ко-претседавач со Заедничкиот Консултативен Комитет за соработка со помеѓу Република Македонија и Комитетот на регионите при ЕУ и остварената средба на Претседателот на ЗЕЛС и амбасадорот Ерван Фуере
На 17 октомври во просториите на ЗЕЛС претседателот Трајановски оствари средба со претставникот на ЕУ во Република Македонија г. Фуере. Во рамките на разговорот со кој се опфатени теми поврзани со напредокот на Р.М. во приближувањето кон ЕУ, како и процесот на децентрализација, Амбасадорот Фуере се интересираше и за постапката за избор на Ко-Претседавач со Заедничкот Консултативен Комитет на Комитетот на регионите на Европската Унија и Република Македонија (ЗКК). 
Поврзано со интересот за постпаката за избор на Ко-претседавач, г. Фуере е информиран дека на 2 октомври, во просториите на ЗЕЛС е закажан состанок на целокупната делегација во ЗКК, кој не се одржа заради немање кворум. Членовите за овој состанок извршија номинација на еден од членовите за Ко-претседавач со ЗКК. На барање на министерството за локална самоуправа и Министерството за надворешни работи во најкраток можен рок да се изврши изборот на Ко- претседавач, до членовите на делегацијата е испратено писмо со предлог за номинација, по што за Ко-претседавач е избран г. Зоранчо Алексов, градоначалник на општина Штип. За одлуката за изборот, заради итноста на постапката на барање на ЕУ, во најкраток можен рок се известени надлежните министерства.

ПОДТОЧКА 9:  
Информација за иницијатаивата на Владата за реструктиурање и ликвидација на Јавното претпријатие за стопанисување со станбен и деловен простор на Р.М.
Ова прашање е од особена важност за општините бидејќи врз основа на Закон, а согласно делокругот на работа на ова јавно претпријатие утврдена е обврска за уредување на градежното земјиште доверено од единиците на локалната самоуправа. За оваа цел, врз основа на Закон на ова претпријатие од општините е одземено управувањето со земјиштето кое се подведува согласно предметот на работа на ова јавно претпријатие.

Поради најавата на Владата за реструктуирање и ликвидација на јавното претпријатие, од особена важност е земјиштето кое своевремено било на општините се врати на понатамошно управување на матичната општина.
ЗАКЛУЧОК 12: 
ЗЕЛС бара земјишето кое врз основа на Закон е преземено заради изградба и  уредување од страна на Јавното претпријатие за стопанисување со станбен и деловен простор на Република Македонија (ЈПССДП) да се врати на управување на матичните општини. 

ЗЕЛС бара од Владата и од ЈПССДП тековно да биде запознат со постапката која ќе се преземе и да учествува во утврдувањето на делбениот биланс.

ПОДТОЧКА 10:  
Одлука за утврдување на составот на Комисиите при ЗЕЛС

Заради непречено тековно работење на ЗЕЛС, особено при утврдување на политики по определени прашања, нужно е да се формираат соодветните Комисии. Согласно воспоставената практика, како и актите со кои се уредува организациската поставеност на телата и органите на ЗЕЛС во ЗЕЛС се формираат и функционираат 12 Комисии.

ЗАКЛУЧОК 13: 
Управниот одбор го утврдува составот на Комисиите при ЗЕЛС, нивните членови и претседатели.


Составот на Комисиите е во прилог на овој Записник и е составен дел од истиот. 

Скопје, 13 мај, 2009 г.

Изготвил:

Стручната служба на ЗЕЛС

ПРИЛОГ КОН ЗАПИСНИКОТ ОД 4-ТА 

СЕДНИЦА НА УПРАВНИОТ ОДБОР НА ЗЕЛС

 * СОСТАВ НА КОМИСИИТЕ ПРИ ЗЕЛС *
ЧЛЕНОВИ НА КОМИСИИ НА ЗЕЛС 2009 - 2012

1. КОМИСИЈА ЗА ФИНАНСИРАЊЕ 

Претседател: Марјан Ристески, Градоначалник на општина Прилеп
Координаторː Душица Перишиќ
Членови:

1.  Горан Петров, Градоначалник на општина Велес

2. Хазби Идризи, Градоначалник на општина Боговиње

3. Марјан Ѓорчев, Градоначалник на општина Кисела Вода


4. Александар Петрески, Градоначалник на општина Охрид


5. Руфи Османи, Градоначалник на општина Гостивар

2. КОМИСИЈА ЗА ОПШТИНСКА АДМИНИСТРАЦИЈА 

Претседател: Блерим Беџети, градоначалник на општина Сарај
Координаторː Анита Николеска  
Членови:

1. Сокол Митровски, Градоначалник на општина Ѓорче Петров

2. Мазлум Хасан, Градоначалник на општина Центар Жупа

3. Јорданчо Лефков, Градоначалник на општина Чешиново - Облешево

4. Василчо Танчевски, Градоначалник на општина Крушево

          5. Јован Пејковски, Градоначалник на општина Чучер Сандево

6. Перо Илиески, Градоначалник на општина Вевчани

7. Ристо Ицков, Градоначалник на општина Богданци

3. КОМИСИЈА ЗА КУЛТУРА 

         Претседател: Владимир Талевски, Градоначалник на општина Битола
Координаторː Ментор Рамадани
Членови:


1. Добре Никоски, Градоначалник на општина Другово


2. Орце Цветковски , Градоначалник на општина Лозово

3. Иван Франгов, Градоначалник на општина Гевгелија

4. Бајрам Кадрија, Градоначалник на општина Врапчиште


5. Горан Малешевски, Градоначалник на општина Делчево


6. Горанчо Пановски, Градоначалник на општина Чашка
4. КОМИСИЈА ЗА КОМУНАЛНИ ДЕЈНОСТИ 

Претседaтел: Жика Стојановски, Градоначалник на општина Илинден 

Координаторː Виктор Арнаудоски
Членови:

1. Арсенчо Алексовски, Градоначалник на општина Крива Паланка


2. Иван Франгов, Градоначалник на општина Гевгелија


3. Љупчо Којчиноски, Градоначалник на општина Дебарца

          4.Александар Панов, Градоначалник на општина Кавадарци


5. Бесим Велиу, Градоначалник на општина Зајас

6. Драги Надзински, Градоначалник на општина Берово
5. КОМИСИЈА ЗА РУРАЛЕН РАЗВОЈ 

Претседател: Стојан Лазарев, Градоначалник на општина Конче
Координаторː Наташа Вртеска 
Членови:

1. Петар Спасов, Градоначалник на општина Ново Село 

3. Глигор Коцев, Градоначалник на општина Градско
4. Љупчо Колев, Градоначалник на општина Босилово 

5. Гоце Дуртаноски, Градоначалник на општина Кривогаштани

6. Бастри Бајрами, Градоначалник на општина Арачиново

7. Лазар Котевски, Градоначалник на општина Новаци

8. Енвер Пајазити, Градоначалник на општина Брвеница 
9. Ванчо Србакоски, Градоначалник на општина Вранештица

10. Исмаил Јахоски, Градоначалник на општина Пласница
6. КОМИСИЈА ЗА Е-ОПШТИНИ 


Претседател: Зоранчо Алексов, Градоначалник на општина Штип
Координаторː Александар Арсовски

Членови:


1. Ивица Коневски, Градоначалник на општина Аеродром 

2. Стојанче Лазов, Градоначалник на општина Росоман


3. Емил Дончев, Градоначалник на општина Виница


4. Благоја Деспотовски, Градоначалник на општина Кичево


5. Фатмир Дехари, Градоначалник на општина Осломеј

6. Јован Ѓорѓиоски, Градоначалник на општина Сопиште


7. Трајче Димитриев, Градоначалник на општина Демир Капија

7. КОМИСИЈА ЛОКАЛЕН ЕКОНОМСКИ РАЗВОЈ 
Претседател: Рамиз Мерко, Градоначалник на општина Струга
Координаторː Ардита Дема

Членови:


1. Блажо Станков, Градоначалник на општина Зрновци


2. Мите Андоновски, Градоначалник на општина Кратово


3. Зоран Заев, Градоначалник на општина Струмица


4. Глигор Чабулев, Градоначалник на општина Дојран
5. Тони Трајковски, Градоначалник на општина Гази Баба 


6. Мукрем Мехмеди, Градоначалник на општина Маврово – Ростуше 

8. КОМИСИЈА ЗА ОБРАЗОВАНИЕ И СПОРТ

Претседател: Дарко Митевски, Градоначалник на општина Македонска Каменица

Координаторː Весна Арсовска

Членови:

1. Роберт Ѓорѓиев, Градоначалник на општина Свети Николе 


2. Петре Латиновски, Градоначалник на општина Бутел  


3. Фати Исени, Градоначалник на општина Студеничани 

5. Исен Асани, Градоначалник на општина Теарце 

7. Славко Велевски, Градоначалник на општина Могила 
8. Милосим Војнески, Градоначалник на Македонски Брод
9. КОМИСИЈА ЗА УРБАНИЗАМ И ПРОСТОРНО ПЛАНИРАЊЕ 

Претседател: Александар Петрески, градоначалник на Охрид

Координаторː Тања Ѓорѓиевска 

Членови:


1. Ратко Димитровски, Градоначалник на општина Кочани


2. Садула Дураку, Градоначалник на општина Липково


3. Борче Митевски, Градоначалник на општина Петровец


4. Николче Чурлиновски, Градоначалник на општина Валандово


5. Стевче Јакимовски, Градоначалник на општина Карпош


6. Горан Петров, Градоначалник на општина Велес, 

          
7. Владимир Тодоровиќ, Градоначалник на општина Центар

8. Тони Ангелески, Градоначалник на Демир Хисар

10. КОМИСИЈА ЗА ЗАШТИТА НА ЖИВОТНАТА СРЕДИНА

Претседател: Тони Тоневски , Градоначалник на општина Пробиштип

Координаторː Ивана Серафимова

Членови:


1. Тони Коцески, Градоначалник на општина Јегуновце


2. Абдула Бајрамовски, Градоначалник на општина Долнени


3. Миодраг Јовановиќ, Градоначалник на општина Старо Нагоричане


4. Васил Богдански, Градоначалник на општина Карбинци 


5. Борче Груевски, Градоначалник на општина Зелениково 


6. Ванчо Стојанов, Градоначалник на општина Василево 


7. Михаил Волкановски, Градоначалник на општина Ресен  


8. Пане Трајков, Градоначалник на општина Неготино

11. КОМИСИЈА ЗА ЗДРАВСТВО И СОЦИЈАЛНА ЗАШТИТА 

          Претседател: Сади Беџети, Градоначалник на општина Тетово 
Координаторː Ивана Серафимова

Членови:


1. Аргетим Фида, Градоначалник на општина Дебар


2. Роберт Велков, Градоначалник на општина Радовиш

3. Фатмир Изаири, Градоначалник на општина Желино


5. Петар Спасов, Градоначалник на Ново Село


6. Јованчо Станоевски, Градоначалник на општина Пехчево


7. Елвис Бајрам, Градоначалник на Шуто Оризари

12. КОМИСИЈА ЗА РАМНОМЕРЕН РЕГИОНАЛЕН РАЗВОЈ

Претседател:

Координаторː Тања Ѓорѓиевска 
Членови:

1.Тони Трајковски, Градоначалник на општина Гази Баба

2. Рамиз Мерко, Градоначалник на општина Струга

3. Ратко Димитровски, Градоначалник на општина Кочани

4. Горан Петров, Градоначалник на општина Велес

5. Фатмир Изаири, Градоначалник на општина Желино

6. Николче Чурлиновски, Градоначалник на општина Валандово

7. Владимир Талевски, Градоначалник на општина Битола 

8. Зоран Дамјановски, Градоначалник на општина Куманово 

9. Изет Меџити, Градоначалник на општина Чаир,

10. Коце Трајановски, Градоначалник на Град Скопје

* * *

�
�
ЗАПИСНИК�
�
�
�
од 4-та седница 


на УПРАВНИОТ ОДБОР на ЗЕЛС





�
�






канцеларија на ЗЕЛС, скопје


20 октомври, 2009 г.

















